
Melele ko an armej ro rej kanne ablikajon ñan Pacific Engagement Visa (PEV):

Wāween am bojak ñan jerbal ilo Australia
Melele in ej lewaj melele ko raorōk bwe armej ro ewōr aer PEV rej aikuj jelā mokta jen aer 
jino juon jerbal kāāl ilo Australia. Ej kōmeleleiki maron ko am einwōt juon rijerbal im lewaj 
melele kōn ta ko kwōmaron katmane jen wāween makūtkūt im jerbal ilo jikin jerbal ko ilo 
Australia ñan jipañ am bojak im jab mijak.

	 �Maron ko am iomwin kakien einwōt 
juon rijerbal ilo Australia

Maron im kakien ko rej kejbarok armej ro ewōr aer visa 
im rijerbal ro jen ilikin einwōt aolep rijerbal ro jet ilo 
Australia, jekdoon peba in citizen ak peba in visa ko aer.

Maron ko am einwōt juon eo ewōr an peba in jokwe 
ilo aelon eo iomwin iien aitok
•	� Ewōr am maron in jerbal ibben jabdewōt jikin jerbal, 

ilo jabdewōt jerbal, im ilo jabdewōt jikin ilo Australia
•	� Maron ko am ilo jikin jerbal rej kejbarok iomwin 

kakien eo an Australia etan in Fair Work Act
•	� Jerbal ko an iien aitok im kōn likiio awa in jerbal ak jidik 

awa ilo jejjetin iien, im rej juon mennin aikuj an PEV, 
rej lewaj jet maron ko einwōt kolla ilo iien nañinmej im 
lale rinañinmej, im kakkije eo ilo aolep iiō.

Kōmeleleiki visa eo am ñan jikin jerbal ko 
PEV ej juon burokraam kāāl, melelein jet jikin jerbal ko 
remaron jab jelā kake. Kwōmaron aikuj kōmeleleiki ke 
visa eo am, ilo ien emōj lewaj, ej lewaj maron ñan am 
jerbal einwōt juon eo emaron aitok an jokwe aelon eo. 

Burokraam eo ej Jipañ ikijen Jerbal an PEV emaron jipañ 
lelok melele kōn burokraam eo ñan jikin jerbal ko.

Ta eo kwōn kōmmane ñe ewōr juon am jorrāān ilo 
jikin jerbal 
Fair Work Ombudsman (FWO) ilo Australia ej juon opij 
an kien im ej lelok melele in rōjañ ejellok wōnāān, melele 
im jipañ ñan aolep rijerbal bwe ren melele maron ko aer ilo 
jikin jerbal.

Ñe kwōj lomnak jikin jerbal eo ejab kautiej maron ko 
am ñe e jab ej rupe aikuj ko iomwin kakien kōn jerbal, 
kwōmaron kall e FWO ñan aer lewaj melele in rōjañ im 
jipañ ejellok wōnāān. 

Ñe ewōr am kajjitōk ikijien kolla im injuran in jipañ im 
maron ko am iomwin kakien, kwōmaron:
•	� Kall e FWO ilo 13 13 94 (kwōmaron kōjerbal juon 

riukok ejellok wōnāān ilo am kall e Translating and  
Interpreting Service (TIS) ilo 13 14 50 mokta)

•	� Kadeloñe melele ko ikijium ñan Akkaun eo aō ñan 
lelok kajjitōk ko am ilo peba eo aer aunlain

•	� Bwine kolla eo am im maron ñan iien kakkije ko am 
ilo am kōjerbal Kein Lale Jimwe in Kolla Koba Maron 
im Jipañ: calculate.fairwork.gov.au

Rejab aikuj kabōd eok ilo jerbal ak kōmman an kaanjel 
visa eo am kōn am kebaak FWO.

Ñan bōk melele ko relaplok, lale webjait eo an FWO ilo: 
fairwork.gov.au/migrantworkers

Kwōmaron bar alwoje bideo ko an FWO ilo kajin eo am 
ñan jipañ am melele kōn maron koba kolla im jipañ ko 
am ilo jikin jerbal ilo: fairwork.gov.au/language-help/
language-storyboards

Ñan bōk melele ko relaplok ikijien am jino juon jerbal 
ekāāl, kwōmaron kanne kilaaj eo an FWO aunlain ilo:  
fairwork.gov.au/tools-and-resources/online-learning-
centre/starting-a-new-job

	 �Melele kōn wāween jerbal im mannit 
ilo jikin jerbal eo ilo Australia

Jikin jerbal ko ilo Australia emaron lap aer oktak jen jikin 
jerbal ko ilo aelon ko ilo Pacific im Timor-Leste. 

Melele oktak kein remaron jipañ am tōbrak ilo jerbal eo 
am ekāāl im kōlaplok an emmon am jerbal ibben rijerbal 
ro mōttam im booj ro am.

pev.gov.au

Peba eo kōn Melele 
ko Rejimwe

	 Kajju lelok melele
•	� Ri-Australia ro elaplok aer kajju kōnnaan im lelok 

melele ilo jikin jerbal ko jen ri-Pacific ro
•	� Ekkā lelok kajjitōk, kalikar kōmelele ko, im kwalok ta 

ko kwōj inebata kake ñan booj ro am
•	� Rej loe am kōnōnō einwot kwōjelā kwōnaam im rejab 

lōmnak kwōjaje manit ñan booj ro
•	� Kōnōnō bajōk ekkā ilo jikin jerbal, bar ibben menija ro.

	 Kajjitōk jipañ
•	� Jikin jerbal ko ilo Australia renaj aikuj am lelok kajjitōk 

ñe ewōr men eo kwōjab melele
•	� Am ba “Ijab jelā” ak “Ij aikuj jipañ” emelim im ej 

kwalok am jimwe
•	� Am jab lelok kajjitōk ilo iien am jab jelā ilo jikin jerbal 

eo emaron kwalok jorrāān eo am.

	 Jerbal ibben menija ro
•	� Menija ro ekkā am maron kōnōnō ibbeir im rej aikuj 

am leto letak melele ibbeir ilo elōñ iien ko
•	� Booj ro rej bed ñan jipañ eok im lewaj melele
•	� Ewōr iien kwōnaj make kwelok ibben menija eo am 

im mennin ej mōttan jerbal eo
•	� Bwebwenato ibben menija ro ilo iien kakkije ko ekkā 

an walok im emelim.

	Jab rumij
•	� Ilo Australia aikuj rijerbal eo ej aikuj kōjejjet awa ak 

mokajlok jidik ñan jikin jerbal
•	� Ekkā am maron kall e supervisor eo am elañe kwōnaj 

rumijlok ñan jerbal. Ejab kanooj melim an rijerbal 
rumij lok ñan jikin jerbal ilo Australia ijellokūn ñe ej 
walok jen wāween ko kwōjab maron ellā iioon einwōt 
erumij wa ko aolep armej rej kōjerbali. 

Burokraam eo ej Jipañ kōn Jerbal an PEV 
emmakijkij in kōmman iien bōk melele ko ilo 
aunlain, innem ilo iien in elaplok aer kōnōnō kōn 
wāween jerbal ilo jikin jerbal ko ilo Australia.

Bōk melele ko relaplok kōn Burokraam eo ej Jipañ 
ikijen Jerbal an PEV ilo pev.gov.au 

Ilo webjait eo amim, kwōmaron bōk melele kōn 
mennin jipañ ko relaplok, ekoba peba ko kōn 
melele ko rejimwe kōn jerbal im waan joñak in peba 
ko rej kalikar jikuul, jerbal im kapeel ko. Kwōmaron 
bar kadeloñ etam ñan am loe Iien Katak ko ñan 
Melele in Jerbal ñan am bōk melele ko relaplok kōn 
wāween am kappok jerbal ilo Australia.

pev.gov.au

Peba eo kōn Melele 
ko Rejimwe

http://www.pev.gov.au



